MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 39


It-Tlieta, 21 ta’ Novembru 2023

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.15 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. Clayton Bartolo, Ministru għat-Turiżmu; l-Onor. Glenn Bedingfield; l-Onor. Graham Bencini; l-Onor. Naomi Cachia (sostituta tal-Onor. Andy Ellul, Segretarju Parlamentari għad-Djalogu Soċjali); l-Onor. Robert Cutajar (sostitut tal-Onor. David Agius); u l-Onor. Omar Farrugia (sostitut tal-Onor. Alex Muscat), kienu preżenti.


TALBA

L-Iskrivana qalet it-talba.


MINUTI

Il-Minuti tal-Laqgħa Nru 38, li saret fl-24 ta’ Ottubru 2023, ġew ikkonfermati.


INFORMAZZJONI LILL-KUMITAT

Iċ-Chairman informa lill-Kumitat li d-data tentattiva għal-laqgħa tal-PAC Regional Networking tal-British Isles and Mediterranean Region tal-Commonwealth, li se tiġi organizzata f’Malta s-sena d-dieħla, kienet il-11 ta’ Settembru. 

KORRISPONDENZA

Email datata 31 ta’ Ottubru 2023, mibgħuta miċ-Chairman ta’ Enemalta, l-Inġinier Ryan Fava, b’risposta għad-domandi li kienu sarulu mill-Kumitat fil-laqgħa preċedenti. (Dok. 111) 

Email, datata 7 ta’ Novembru 2023, mibgħuta mill-Commonwealth Association for Public Accounts Committees, li tinkludi survey ikkummissjonat mill-istess Assoċjazzjoni fir-rigward ta’ climate change. (Dok. 112)

Email, datata 30 ta’ Ottubru 2023, mibgħuta mill-Awditur Ġenerali, is-Sur Charles Deguara, li fiha ta t-termini ta’ riferenza li fuqhom se jimxi fl-investigazzjoni dwar art li ngħatat lil Sadeen Education Investment, li talba għaliha kienet saritlu min-naħa tal-Membri tal-Oppożizzjoni tal-Kumitat, flimkien mal-Onor. Rebekah Borg. (Dok. 113)

Il-Kumitat qabel li l-korrispondenza kollha, minbarra dik mibgħuta mill-Inġinier Fava, kellha tittella’ fuq il-website tal-Parlament. 

KONTINWAZZJONI TAL-EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION (Dok. 2)

Il-Kumitat irriżuma l-eżami ta’ dan ir-rapport mill-24 ta’ Ottubru 2023.

Fis-2.26 p.m. Dr Gordon Cordina daħal fil-Kamra tal-Kumitat u, wara li ngħata l-ġurament, beda jagħti x-xhieda tiegħu.

Il-membri tal-midja preżenti ngħataw permess jidħlu fil-kamra tal-Kumitat sabiex jieħdu filmati u ritratti għal ftit minuti.

Fit-2.45 p.m. il-Kumitat ġie sospiż, sabiex isiru kopji ta’ żewġ dokumenti, u rriżuma 17-il minuta wara.

Dr Cordina ippreżenta lill-Kumitat kopja ta’ dawn id-dokumenti:

· Presentation to MEPA Public Hearing – Options for Electricity Supply in Malta: Financial Costs and Emissions Performance - 27 January 2014. (Dok. 114); u 

· Report on the Financial and Economic Costs of Running the Delimara Power Station Extention on Different Fuels, HFO, Gasoil, Gas – December 2011. (Dok. 115)

Hekk kif fit-3.44 p.m. intemmet ix-xhieda tiegħu, Dr Cordina ġie mitlub jirtira mill-kamra tal-Kumitat.

L-eżami ta’ dan ir-rapport kien interrott u baqa’ aġġornat.

Fuq talba taċ-Chairman, l-Onor. Clayton Bartolo bagħat lill-Iskrivana tal-Kumitat kopja tal-mistoqsijiet li hu kien bagħat lil Dr Gordon Cordina qabel tela’ jixhed. (Dok. 116)

Il-Membri tal-Gvern fuq il-Kumitat ressqu l-isem tas-Sur David Spiteri Gingell bħala x-xhud li xtaqu li jittella’ jixhed fil-laqgħa li jmiss dwar dan ir-rapport.

Fit-3.47 p.m. iċ-Chairman aġġorna l-Kumitat għal nhar it-Tlieta, 28 ta’ Novembru fl-4.00 p.m. meta l-Kumitat kellu jiltaqa’ bħala Kumitat konġunt.

